Изјава на Каролине Едштадлер, федерална министерка за Европа и Устав на Република Австрија

Се радуваме што денес можеме да го поздравиме нашиот гостин, вицепремиерот за европски прашања.

Драг Вицепремиеру, 
Г-не Никола, 
Добредојдовте повторно во Виена, навистина се радувам што имам можност овде во Виена да Ве угостам во добро здравје. 

Почитувани дами и господа,
 
Навистина ја ценам тесната соработка со Северна Македонија, а веќе минатата година имав и прилика да се сретнам со министерот за наворешни работи, Османи. Исто така се сретнав и со министерот за животна средина, Нуредини, како и со вицепремиерот Никола Димитров, виртуелно често се среќававме. А денес конечно имаме и физичка средба, но се чини дека веќе долго време имаме близок контакт и се чувствува како пријателство. Срдечно Ви благодарам за тоа.

Исто така ме радува, што можам да споделам со Вас дека негуваме и интезивна размена на идеи. Министерот за внатрешни работи веќе при крајот на овој месец ќе отпатува во Северна Македонија. Јас пак, на почетокот на мај, планирам патување во Северна Македонија и во Албанија. 
Од австриска гледна точка пак, сега е навистина важно да постигнеме конкретен и кредибилен прогрес во регионот. Се работи за тоа дека регионот на Западен Балкан, а посебно Северна Македонија, го поддржуваме во процесот на патот до ЕУ. Да се превемат сериозни и кредибилни чекори, со цел да се постигне сето тоа. Зошто? Покрај тоа што надворешната и  европска политика на Австрија е со главен фокус на Западен Балкан, Западниот Балкан претставува и регион на можности. Нѐ поврзуваат историски корени. Тука имаме и економски можности. Северна Македонија  е исто така и сигурносна важна точка, а тоа е токму зашто ние цврсто се потпираме на овој регион и сакаме да продолжиме да чиниме сѐ што е возможно, како би ги поместиле работите кон ЕУ.

Западен Балкан е исто така важен партнер кога се работи за борбата против КОВИД-19. Знаеме дека вирусот не познава граници, дека се шири низ европскиот регион, па така и на Западен Балкан. А, Австрија е лидер, кога се работи за КОВАКС механизмот, за придвижување  на работите напред.  Исто така, знам дека ќе има и  средба со Шаленберг, за поставување значајни чекори во овој однос.

Дозволете ми, воедно, да го адресирам и прашањето за миграциите. Северна Македонија беше и е важен партнер во овој контекст. Доколку сакаме да ги сопреме нелегалните миграции, тогаш мораме да соработуваме. Ние се потпираме на цврста соработка со Северна Македонија, држава која е сосед со Грција. Во овој момент исто така знаеме дека Западен Балкан е повторно главна рута за илегалните миграции. Дозволете ми само да споменам некои бројки. Во 2020 година пристигнаа повеќе од  41 000 мигранти во Северна Македонија.

Имаме многу заеднички интереси, имаме заеднички корени и сакам да бидам јасна: апелираме на португалското претседателство, брзо да ја финализира преговарачката рамка за конференцијата за пристапни преговори. Натамошни доцнења се штетни за сите. Северна Македонија е кандидат за пример, го смени дури и своето име за да ги направи вистинските чекори во насока на ЕУ. И ви кажувам на сите отворено, немам никакво разбирање за бугарската блокада! Под германското претседателство се направени огромни напори за оваа блокада да се тргне, но безуспешно. Сепак, тоа и натаму стои високо на агендата во Советот за општи работи и кај министрите за надворешни работи, за оваа блокада да биде тргната. Јас апелирам и барам од Бугарија да се откаже од овој отпор. Ние понудивме, и јас исто така лично ја понудив Виена како неутрален терен за разговори во смисла на посредништво.  Досега таа понуда не е прифатена, но пак сакам јасно да кажам, се создава вакум кога перспективата  за влез не ја спроведуваме преку дела и истотот ќе биде пополнет од други држави како Кина и Русија. А,  ние го сакаме токму спротивното. Ние сакаме Западен Балкан, а посебно Северна Македонија, да го вклучиме во разговорите за иднината на Европа, коишто сега започнуваат, со едногодишно доцнење. Се разбира само по себе дека земјите од Западен Балкан треба да учествуваат, бидејќи Западен Балкан припаѓа на Европа. Односно, без нив ЕУ не е целосна. Да ставиме крај на самозалажувањето за влез на Турција во ЕУ и да ги насочиме нашите активности и енергија кон Западниот Балкан, за да можеме да постигнеме нивна успешна интеграција во ЕУ.
